
DEPATMAN-DETA ETA NEW YORK (NYS DEPARTMENT OF STATE) - DIVIZYON 
DISTRIBISYON LISANS (DIVISION OF LICENSING SERVICES) 

 
LIS TOUT SA POU FÈ NAN PRATIK KWAFI CHEVE  

POU PWOSEDI EGZAMEN AN 
 
Egzamen sa a ap pran apeprè 2½ èdtan pou fè li. Nou bay yon sèten kantite tan pou chak pwosedi jan sa 
endike anba la a; w ap demontre pwosedi sa yo sou yon modèl vivan (moun) ak/oswa mannken, 
toulède/nenpòt ladan yo ou dwe bay. Egzaminatè a ap bay enstwiksyon yo aloral anvan demonstrasyon chak 
pwosedi. Nou mande pou ou pratike sekirite ak kontwòl enfeksyon pandan tout tan w ap fè egzamen sa a. Nòt 
pou pase pou egzamen pratik nan kwafi cheve natirèl se 70 pousan. 
 
Preparasyon Espas Travay la ak Modèl/Mannken (15 minit) 
N ap Evalye 10 Travay 
 
Enstwiksyon Aloral: 
"Nou Kontan Wè ou nan Egzamen Pratik nan Kwafi nan Cheve Natirèl. Premye pòsyon egzamen sa a se 
preparasyon espas travay ou ak modèl ou oswa mannken ou. Kòmanse prepare sache ou pou mete dechè 
epitou kòmanse dezenfekte sifas travay ou. Apre ou dezenfekte espas travay ou, w ap resevwa enstwiksyon 
pou prepare plato dezenfektan ou ak tout materyèl ak zouti ki nesesè pou fè egzamen an. Answit ou ta dwe 
prepare modèl ou oswa mannken ou. Lè ou fini, tanpri rekile epi rete trankil pou tann lòt enstwiksyon yo. Ou 
gen 15 minit pou fè pwosedi sa a epi ou ka kòmanse kounye a." 
 
1) Moun ki aplike a òdone, pwòp epi abiye kòmsadwa. 
2) Nou bay twal pou netwayaj yon sèl fwa ak yon solisyon dezenfektan sifas ki melanje davans epi ki asosye 

avèk endistri a (ki make epi ki nan resipyan espre)  
3) W ap aplike solisyon dezenfektan sifas la yon fason pou li kouvri tout sifas pòs travay la epitou pòs la sèch 

nèt anvan ou kòmanse 
4) Yon sache plastik ki ka fèmen pou mete dechè tache sere nan yon bò pòs travay la nan limit men ou ka 

rive epi ou itilize li pou jete tout materyèl sal pou jete pandan pwosedi sanitasyon an 
5) Nou bay yon dezenfektan EPA apwouve epi melanje davans (ki make aklè epi kòmsadwa kòm yon 

dezenfektan) nan yon resipyan ki kouvri (ki make "sal" ("dirty")). 
6) Nou bay ase solisyon dezenfektan yon fason pou ou kapab plonje zouti yo ladan nèt apre ou itilize yo 
7) Nou te bay tout materyèl ak zouti apwopriye epi nou pote zouti yo nan sant egzamen an nan yon resipyan 

kouvri ki make "pwòp" ("clean") 
8) Nou bay yon sache plastik ki ka fèmen ak yon resipyan plastik solid pou sizoka gen kontaminasyon san 
9) Ou dwe ranje materyèl yo ak zouti yo pou fasilite aksè san danje ak fasil pou kliyan an; ou PA dwe mete yo 

toupre pwent sifas la paske yo kapab tonbe fasil; epitou ou dwe ranje yo nan yon mannyè òdone ak lojik 
(pa egzanp, ou dwe gwoupe yo selon lòd/kalite itilizasyon yo)  

10) Ou dwe konfòme ou avèk kontwòl sekirite ak enfeksyon pandan tout aspè pwosedi preparasyon an 
 
 

Vewouyaj (30 minit) 
N ap Evalye 8 Travay 
 
Enstwiksyon Aloral: 
"Pwochen pòsyon egzamen an se demonstrasyon vewouyaj. W ap gen obligasyon pou montre twa diferan 
teknik vewouyaj: metòd peny, metòd ne avèk de mèch, ak woulman plamen. Ou ta dwe fè sis mèch avèk chak 
teknik. Ou dwe fè pwosedi sa a nan zòn ponpon tèt la. Lè ou fini, tanpri rekile epi rete trankil pou tann lòt 
enstwiksyon egzaminatè a. Ou gen 30 minit pou fè pwosedi sa a epi ou ka kòmanse kounye a. 
 
1) Tout seksyònman ak separasyon yo dwat, pwòp epi aliyen kòrèkteman 
2) Ou dwe itilize jèl oswa losyon nan kantite ki apwopriye 

3) Lè w ap fè metòd tòsad nan plamen, ou dwe travay mèch yo depi anlè pou rive anba, nan mouvman estab 
lis, nan sans envès mont, toujou an sandwich nan men yon fason pou pa pèdi tansyon 

4) Lè w ap fè metòd peny lan, ou dwe travay mèch yo depi nan baz pou rive nan pwent, nan mouvman estab 
lis; pa dwe gen kontak ki fòme ne k ap kontinye yon fason pou pa pèdi tansyon 

5) Lè w ap fè metòd ne avèk de mèch, ou dwe itilize mouvman dwèt apwopriye nan yon mouvman lis ak 
estab, kontak k ap kontinye yon fason pou pa pèdi tansyon 

6) Tout mèch yo lis ak inifòm nan gwosè, dansite ak tansyon epi yo gen fòm silend, men yo PA woule sou yo 
ni tòde sou yo 

7) Pwent mèch yo fofile; fini yon fason ki òdone ak apwopriye (pense yon fason solid) 
8) Ou dwe konfòme ou avèk kontwòl sekirite ak enfeksyon pandan tout aspè vewouyaj la 

 
 

Tresaj (30 minit) 
N ap Evalye 6 Travay 
 
Enstwiksyon Aloral: 
"Pwochen pòsyon egzamen an se tresaj. Ou dwe demontre twa kalite très: twa très cosamas (dyamèt 1 ½ - 2") 
sou yon bò tèt la ak twa ti très (dyamèt 1/16 - 1/8") ak twa très mwayen (dyamèt 1/4 - ½") sou lòt bò tèt la. Ou 
ta dwe itilize pati dyagonal yo ak sou-seksyon vètikal yo. Lè ou fini, tanpri rekile epi rete trankil pou tann lòt 
enstwiksyon yo. Ou gen 30 minit pou fè pwosedi sa a epi ou ka kòmanse kounye a." 
 
1) Tout seksyònman ak separasyon yo dwat, pwòp epi aliyen kòrèkteman 
2) Ou dwe manipile cheve atifisyèl yo kòrèkteman (pa kantite ki mele/minimòm k ap tonbe atè/elatriye) epi ki 

antreteni an très ki òdone ak inifòm, nan bon jan kantite  
3) Tout pwen très yo pwòp, lis ak inifòm nan gwosè ak dansite; tout très chak kalite sanble nan gwosè ak 

longè epi yo santre sou seksyon yo epitou yo tonbe nòmalman 
4) Pwent cheve yo fini yon fason ki òdone ak apwopriye; ou dwe taye pwent cheve ki nan longè très yo 
5) Ou dwe konsève bon jan tansyon nan po tèt la toutan 
6) Ou dwe konfòme ou avèk kontwòl sekirite ak enfeksyon pandan tout aspè tresaj la 

 

Très Afriken (30 minit) 
N ap Evalye 4 Travay 
 
Enstwiksyon Aloral: 
"Pwochen pòsyon egzamen an se très afriken. Ou pral kòmanse kreye senk très afriken vètikal nan yon bò 
anlè kràn nan. Lè ou fini senk très afriken vètikal yo, itilize barèt apwopriye pou retire cheve anplis la nan lòt bò 
anlè kràn nan epi pou kreye yon très afriken orizontal, avèk ralonj cheve a, nan zòn anba anlè kràn nan. Lè ou 
fini, tanpri rekile pou endike ou fini epi rete trankil pou tann lòt enstwiksyon yo. Ou gen 30 minit pou fè pwosedi 
sa a epi ou ka kòmanse kounye a." 
 
1) Tout seksyònman ak separasyon yo dwat, pwòp epi aliyen kòrèkteman 
2) Ou dwe manipile cheve atifisyèl yo kòrèkteman (pa kantite ki mele/minimòm k ap tonbe atè/elatriye) epi ki 

antreteni an très afriken ki òdone ak inifòm, nan bon jan kantite  
3) Tout pwen yo pwòp, lis ak inifòm nan gwosè ak dansite; très afriken yo PA oryante sou yo; ou dwe 

konsève bon jan tansyon nan po tèt la toutan 
4) Ou dwe konfòme ou avèk kontwòl sekirite ak enfeksyon pandan tout aspè pwosedi très afriken an 

Tisaj (30 minit) 
N ap Evalye 8 Travay 
 
Enstwiksyon Aloral: 
"Dènye pòsyon egzamen an se tisaj. Kounye a ou pral koud yon tisaj nan très afriken orizontal ou te kreye 
avèk ralonj cheve a. Lè ou fini tisaj la, tanpri rekile epi rete trankil pou tann egzaminatè a ba ou enstwiksyon 
pou netwaye espas travay ou epi ou re-anbale materyèl ou yo. L ap fè ou konnen kilè ou ka kite espas travay 
ou, epi lè ou prale, w ap gen pèmisyon pou jete sache dechè ou yo pandan w ap kite sal egzamen an. Ou gen 
30 minit pou fè pwosedi sa a epi ou ka kòmanse kounye a." 
 
1) Nou bay tout materyèl ak zouti apwopriye pou fè tisaj la. 
2) Ou dwe fè très afriken debaz la nan direksyon mitan nan chak zòrèy epi rezilta a fèt pou simetrik/inifòm 
3) Ou dwe mezire tram nan epi ou dwe koupe li nan gwosè apwopriye avan ou koud 
4) Moun ki aplike a ap montre kontwòl total zegwi ak kòd 
5) Ou dwe itilize pwen kouti sou kote fèt pou gen tansyon inifòm, konsistan ak apwopriye 
6) Tisaj final la pandye dwat ak nòmalman epi tram nan kouche plat sou tèt la 
7) Ou dwe konfòme ou avèk kontwòl sekirite ak enfeksyon pandan tout aspè pwosedi tisaj la 
8) Pòs travay la ak zòn toupre a dwe rete nan yon mannyè ki pwòp ak òdone 

 
 
 
SA OU DWE DI KANDIDA YO LÈ YO PRALE:  
Mèsi paske ou vini. N ap fè ou konnen nan imèl lè rezilta egzamen an disponib. Ou dwe konekte nan 
kont Sant Lisans Eta New York (NYS License Center) ou pou revize rezilta yo anba seksyon egzamen. 
Si ou pase egzamen jodi a, w ap resevwa lisans ou pa lapòs si ou pa pase egzamen jodi a oswa si ou 
bezwen pran egzamen ekri a, w ap gen obligasyon pou pwograme pwochen egzamen ou sou entènèt 
epi pou peye pou li. Bòn chans! 
 
 
 
 
 


